
ᓱᕈᓯᕐᓄᑦ ᐊᒻᒪ ᒪᒃᑯᒃᑐᕐᓄᑦ ᑐᑭᓯᓐᓇᕆᐊᖅᓯᒪᔪᖅ

ᑭᓲᕙ ᓄᓇᕐᔪᐊᑦ ᐊᖏᖃᑎᒌᖕᓂᖓᑦ? 
 	ᐊᖏᖃᑎᒌᒍᑎ ᐱᒻᒪᕆᐅᔪᖅ ᓱᕈᓯᕐᓄᑦ ᓄᓇᕐᔪᐊᕐᒥᑦ. ᐊᖏᖅᑕᐅᓚᐅᖅᓯᒪᔪᖅ ᓄᓇᕐᔪᐊᑦ  

ᐊᑕᐅᓯᐊᖃᑎᒌᖕᓂᖏᑦᑕ ᑕᒪᐃᓐᓄᑦ ᑲᑎᒪᔪᓄᑦ 1989-ᒥᑦ.

 	ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᐊᖏᖅᑕᐅᓯᒪᓕᖅᑐᖅ ᐅᓄᕐᓂᖅᐹᓄᑦ ᓄᓇᕐᔪᐊᓄᑦ ᓄᓇᕐᔪᐊᕐᒥᑦ. ᑲᓇᑕᐅᑉ 

ᐊᖏᓚᐅᖅᑕᖓ ᓄᓇᕐᔪᐊᑦ ᐊᖏᖃᑎᒌᖕᓂᖓᑦ 1991-ᒥᑦ. ᑲᓇᑕ ᑕᐃᒪᙵᑦ ᐱᓕᕆᓯᒪᓕᖅᑐᖅ ᓱᕈᓰᑦ ᖃᐅᔨᒪᖁᓪᓗᒋᑦ 

ᐊᒻᒪ ᐊᑐᖁᓪᓗᒋᑦ ᐱᔪᓐᓇᐅᑎᖏᓐᓂᑦ.

 	ᓄᓇᕐᔪᐊᑦ ᐊᖏᖃᑎᒌᖕᓂᖓᓂᑦ ᐃᓗᐃᒃᑲᖕᒥᑦ ᑎᑎᕋᖅᓯᒪᔪᖅᑕᓕᒃ ᓱᕈᓯᓕᒫᑦ ᐱᔪᓐᓇᐅᑎᖏᓐᓂᑦ ᐅᑭᐅᖃᖅᑐᓄᑦ 18 

ᐊᑖᓂᑦ. ᑕᐃᒃᑯᐊ ᐱᔪᓐᓇᐅᑎᑦ ᓱᐳᒻᒥᔭᐅᔭᕆᐊᖃᖅᑐᑦ ᐊᒻᒪ ᐃᑲᔪᖅᑐᖅᑕᐅᔭᕆᐊᖃᖅᑐᑦ.

 	ᓄᓇᕐᔪᐊᑦ ᐊᖏᖃᑎᒌᖕᓂᖓ ᐅᖃᖅᓯᒪᔪᖅ ᒐᕙᒪᑐᖃᐅᔪᑦ ᑲᒪᒋᔭᖃᕐᒪᑕ ᓱᕈᓰᑦ ᐱᔪᓐᓇᐅᑎᖃᖅᑎᓂᕐᒥᑦ ᐊᒻᒪ ᑕᐃᒃᑯᐊ 

ᐱᔪᓐᓇᐅᑎᑦ ᐅᐱᒋᔭᐅᓂᕐᒥᑦ.

ᑭᓲᕙᑦ ᐊᓪᓕᖅᐹᑦ ᑐᙵᕕᖏᑦ? 
1- ᐊᔾᔨᒌᙱᓂᖏᓐᓂᑦ ᖃᓄᐃᒋᔭᐅᙱᓂᖅ. ᓱᕈᓯᓕᒫᑦ ᐱᔪᓐᓇᐅᑎᖏᑦ ᐅᐱᒋᔭᐅᔭᕆᐊᖃᖅᑐᑦ ᐊᔾᔨᒌᙱᓂᖏᑦ 

ᖃᓄᐃᒋᔭᐅᙱᑦᓯᐊᕐᓗᑎᑦ ᖃᓄᐃᑦᑑᒐᓗᐊᖅᐸᑕ. ᖃᓄᐃᙱᑦᑐᖅ ᓱᕈᓰᑦ ᐊᖑᑕᐅᒐᓗᐊᖅᐸᑕ ᐊᕐᓇᐅᒐᓗᐊᖅᐸᑕᓘᓐᓃᑦ, 

ᐊᒃᖢᐃᑑᒐᓗᐊᖅᐸᑕ ᐊᒃᖣᒐᓗᐊᖅᐸᑕᓘᓐᓃᑦ, ᖃᓄᑐᐃᓐᓇᖅ ᐅᑉᐱᕐᓂᖃᕋᓗᐊᖅᐸᑕ, ᐃᓕᕐᖁᓯᖃᕋᓗᐊᖅᐸᑕ, ᐅᕝᕙᓘᓐᓃᑦ 

ᐅᖃᐅᓯᖃᕋᓗᐊᖅᐸᑕ, ᐅᕝᕙᓘᓐᓃᑦ ᐊᔾᔨᐅᖏᑦᑐᒥᑦ ᐱᔭᕆᐊᖃᕋᓗᐊᖅᐸᑕ. ᓱᕈᓯᓕᒫᑦ ᐱᔪᓐᓇᐅᑎᖃᖅᑐᑦ.

2- ᓯᕈᓯᕐᒧᑦ ᐊᑲᐅᓂᖅᐹᖑᔪᑦ. ᐃᓱᒪᓕᐅᕐᓂᖅᑕᖃᕌᖓ ᐊᒃᑐᐃᔪᓂᑦ ᓱᕈᓰᑦ ᐃᓅᓯᖏᓐᓂᑦ, ᓄᓇᕐᔪᐊᑦ ᐊᖏᖃᑎᒌᖕᓂᖓᑦ 

ᐅᖃᖅᓯᒪᔪᖅ ᐱᒻᒪᕆᐅᖕᒪᑦ ᐃᓱᒪᒋᔭᖃᕐᓂᕐᒥᑦ ᓱᕈᓯᐅᕐᒧᑦ ᐊᑲᐅᓂᖅᐹᖑᓇᔭᖅᑐᓂᑦ.

3- ᐱᔪᖕᓇᕐᓂᖃᕐᓂᖅ ᐆᒪᓂᕐᒥᑦ, ᐃᓅᓯᖃᕐᓂᕐᒥᑦ, ᐊᒻᒪ ᐱᕈᖅᐸᓪᓕᐊᓂᕐᒥᑦ. ᓄᓇᕐᔪᐊᑦ ᐊᖏᖃᑎᒌᖕᓂᖓᑦ ᐅᖃᖅᓯᒪᔪᖅ 

ᒐᕙᒪᑐᖃᐅᔪᑦ ᐊᒃᓱᕈᕋᔭᕐᒪᑕ ᓯᕈᓯᕐᓂᑦ ᓴᐳᒻᒥᓂᕐᒥᑦ ᐋᓐᓂᕐᓇᖅᑐᓂᑦ, ᐊᒻᒪ ᐃᑲᔪᕐᓂᕐᒥᑦ ᓱᕈᓰᑦ ᐃᓅᓯᖃᖁᓪᓗᒋᑦ 

ᐱᕈᖁᓪᓗᒋᓪᓗ ᐊᔪᙱᓂᖅᐹᓕᒫᖏᓐᓂᑦ.

4- 4ᐃᓚᐅᓂᖅ. ᓱᕈᓰᑦ ᐱᔪᓐᓇᕐᓂᖃᖅᑐᑦ ᐃᓱᒪᒋᔭᖏᓐᓂᑦ ᐅᖃᕈᖕᓇᕐᓂᕐᒥᑦ ᑭᓱᓕᒫᓂᑦ ᐊᒃᑐᐃᔪᓂᑦ ᐃᓅᓯᖏᓐᓂᑦ ᐊᒻᒪ 

ᑐᓴᖅᑕᐅᔪᖕᓇᕐᓂᕐᒥᑦ. ᓱᕈᓰᑦ ᐃᓱᒪᒋᔭᖏᑦ ᐱᒻᒪᕆᐅᑎᑕᐅᖏᓐᓇᕆᐊᖃᖅᑐᑦ.

ᓱᒻᒪᑦ ᐱᒻᒪᕆᐅᕙ ᓱᕈᓰᑦ ᐃᓕᒋᐊᒥᑦ ᐱᔪᓐᓇᐅᑎᖏᓐᓂᑦ? 
 	ᑐᑭᓯᐊᓂᐊᕋᕕᑦ ᑭᓲᖕᒪᖔᑖ ᐱᔪᓐᓇᐅᑎᑦ, ᐱᔪᓐᓇᐅᑎᑦ ᑲᒪᒋᔭᒃᓴᖃᕐᒪᑕ, ᐊᒻᒪ ᖃᓄᖅ ᐃᑲᔪᕈᖕᓇᕐᒪᖔᖅᐲᑦ ᐊᓯᖏᓐᓂᑦ 

ᐊᑐᕈᖕᓇᕐᓂᕐᒥᑦ ᐱᔪᓐᓇᐅᑎᖏᓐᓂᑦ.

 	ᖃᐅᔨᒪᓂᐊᕋᕕᑦ ᐊᓯᖏᑦ ᐱᔪᓐᓇᐅᑎᖕᓂᑦ ᓯᖁᒥᑦᓯᓂᕈᑎᑦ ᐊᒻᒪ  

ᖃᐅᔨᒪᓗᑎᑦ ᖃᓄᐃᓕᐅᕆᐊᒃᓴᖅ.

 	ᐅᐱᒍᓱᖕᓂᐊᕋᕕᑦ ᐊᓯᖏᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ ᐱᓪᓗᒍ  

ᓱᕈᓯᓕᒫᑦ ᐊᔾᔨᒋᓂᑦ ᐱᔪᓐᓇᐅᑎᖃᕐᒪᑕ.

 	ᐃᓕᖕᓂᑦ ᐃᒃᐱᒋᔭᖃᑦᓯᐊᕐᓂᐊᕋᕕᑦ ᖃᐅᔨᒪᓂᕐᓂᑦ  

ᐱᔪᓐᓇᐅᑎᖃᕋᕕᑦ!

ᐃᓕᑦᓯᑲᓐᓂᕈᒪᒍᕕᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ  

ᖃᐅᔨᒋᐊᕐᓗᒋᑦ: 
www.childday.gc.ca 
www.unicef.ca 
www.rightsofchildren.ca 
discovery.cbu.ca/psych/index.php?/children

ᓄᓇᕐᔪᐊᑦ ᐊᑕᐅᓯᐅᖃᑎᒌᖕᓂᖏᑦᑕ ᓄᓇᕐᔪᐊᑦ 

ᐊᖏᖃᑎᒌᖕᓂᖓᑦ ᓱᕈᓯᐅᑉ ᐱᔪᓐᓇᐅᑎᖏᓐᓂᑦ

